
O’SMIRLARDA JINOYAT MOTIVLARINI KELTIRIB CHIQARUVCHI
IJTIMOIY-PSIXOLOGIK OMILLAR

Olimov L.Y.,
Buxoro davlat universiteti dotsenti
Savriddinova G.S.
Buxoro davlat universiteti magistranti

Annotatsiya: ushbu maqolada o’smirlarda jinoyat motivlarini keltirib chigaruvchi
ijtimoiy-psixologik omillari ochib berilgan.

Kalit so‘zlar: jinoyat motivlari, jinoiy xulg-atvor, jinoyatchilik, endomorf, mezomorf,
ektomorf.

Jahonda yuqori malakali, raqobatdosh, mustaqgil fikrlaydigan mutaxassislarni
tayyorlashga bo‘lgan ehtiyoj kundan kunga ortib bormogda. Dunyoning yetakchi ta’lim
muassasalarida, jumladan Xalgaro psixologiya fanlari ittifogi — IUPsuS (International Union
of Psuchological Sciense) tomonidan 2018-2023 yillar:ga mo‘ljallangan “Psixologiya sohasini
yanada takomillashtirish konsepsiyasi’da malakali psixologlarni tayyorlash, voyaga
yetmaganlar jinoyatchiligini oldini olish borasida amaliy ishlarni rivojlantirish dolzarb
muammolardan biri bo‘lib qolmoqda.

Jinoyatchilik muammosini o‘rganish ishlariga tadqiqotchilar juda qadimdanoq qiziqib
kelishganlar. Ammo gadimda jinoyatchilik muammosini o‘rganish bo‘yicha olib borilgan
tadqiqotlar o‘zining bir yoqlamalilik xarakteriga ega ekanligi bilan ajralib turgan. Shuning
uchun bunday tadgiqotlar ilmiy-uslubiy yoki profilaktik ahamiyat kasb etmagan.

Biroq jinoyatchilikni o‘rganish borasida olib borilgan bunday tadgiqotlar bu muammoni
keyingi davrlarda ilmiy tadqiq qilishga ma’lum darajada munosib hissa qo‘shgan.

XIX asrning birinchi yarmiga kelib Yevropada «antropologik kriminalistika» maktabi
paydo bo‘ldi. Bu maktab namoyondalari garashlarining jinoyatchilik bo‘yicha o‘zidan oldingi
tadgiqotchilar garashlaridan fargli tomoni jinoyatchilik sababini jinoyatchi shaxsidan, uning
ichki dunyosidan izlash lozimdir degan ta’limotni o‘rtaga tashlaganligidir. Shu bilan bir
qatorda ushbu yo‘nalish vakillaridan hisoblangan Chezare Lombrozo, Enriko Ferri, Marro,
Gorofalo va boshqalar jinoyatchi shaxsini, uning o‘ziga xos xususiyatlarini va ular xulq-
atvorini ijtimoiy munosabatlar mahsuli sifatida emas, balki biologik jarayon natijasi sifatida
talqin qiladilar. Bu ta’limotga ko‘ra, jinoyatchilik xulqi ijtimoiy munosabatlar va muhit ta’siri
natijasida paydo bo‘lmaydi, balki shaxsning biologik, fiziologik va psixologik xususiyatlari
natijasiga ko‘ra, yuzaga keladi deb tuchuntiriladi.

Lombrozaning ta’kidlashicha, jinoyatchilik xulqi kelib chiqishining asosiy sababi
shaxsning anatomo-fiziologik anomalligi va psixik xususiyatlariga bog‘liqdir. O‘z davrida
Lombrozaning shogirdi Ferri shunday deb ta’kidlagan edi: «Jinoyatchilik sabablarini biologik
anomaliyasiz na fiziologik, na ijtimoiy nuqtai nazardan izohlash mumkin bo*ladi».

Yugqoridagilardan ko‘rinadiki, bu davrga kelib jinoyatchilik va uning sabablarini
biologik nugtai nazardan tuchun tirishga uringan ta’limot asta-sekin yuzaga kela boshlagan.
Jinoyatchilikni biologik, nasliy nuqgtai nazardan talqin gilishga harakat gilgan ta’limotga
italyan huqugshunosi va psixiatri Chezari Lombroza tomonidan asos solingan bo‘lib, uning
«Tug‘ma jinoyatchi nazariyasi» nomli asari yaratilgandan so‘ng bu yo‘nalish yanada rivoj
topdi. Lombrozaning jinoyatchilikni nasliy omillari to‘g‘risidagi garashlari uning «Jinoyatchi
odam» nomli asarida batafsil bayon etiladi. Uning ta’kidlashicha, jinoyatchilik - tug‘ilish,
kasallik va o°‘lim singari tabily - biologik jarayondir. Kishilar jinoyatchi bo‘lib
shakllanmaydilar, balki jinoyatchi bo‘lib tug‘iladilar.

Lombroza jinoyatchi shaxsi tug‘ma individual, psixo-fiziologik tashqi ko‘rinishga ega
bo‘ladi, deb ta’kidlaydi. Masalan, deydi u: - «o‘g‘rilar tashqi ko‘rinishiga ko‘ra, kichik jussali,

ko‘zlari ichiga botgan, o‘ynoqi, qoshlari betartib, kamsoqol bo‘lsalar, nomusga tajovuz
qiluvchi jinoyatchilar esa ko‘zlari charaqlagan, qalin labli, harakatlari va tana tuzilishi bejirim
bo‘ladi»

Jinoyatchilikni biologik nuqtai nazardan talqin qilishga harakat qiluvchi ta’limot
vakillarining fikriga ko‘ra, jamiyat va insoniyat jinoyatchilikka garshi kurashishga ojizdir.
Tug‘ma jinoyatchilik belgilari bilan dunyoga keladigan jinoyatchilarga qarshi kurashning
birdan bir yo‘li ularni jismonan yo‘qotish yoki kamdan-kam holatlarda gayta tarbiyalash,
tuzatish ishlarini amalga oshirishdir deyiladi. Jumladan, “Jinoyatchilik xulqgi bilan nasliy
muhrlangan holda tug‘ilgan bolalar va o‘smirlarni qayta tarbiyalashda tarbiya usullari ojizdir”
deydi — Lombroza.

Bu yo‘nalishdagi ta’limotlar bugungi kunda ham ayrim mamlakatlarda o‘z ta’sirini
yo‘qotmaganligi kuzatiladi.

Jinoyatchilik xulqini biologik nuqtai nazardan talqin qiluvchi ta’limot vakillaridan yana
biri Sheldondir. U o°z tadqiqot va kuzatishlariga asoslanib jinoyatchilarni tashqi belgilariga
(yuz tuzilishi, bo‘yi, tanasiga) ko‘ra, quyidagi guruhlarga bo‘ladi:

1. Endomorf ko‘rinishli jinoyatchilar - semiz, irodasiz, jismoniy faolligi sust,
kamharakat va beg‘am bo‘ladilar.

2. Mezomorflar - gavdali, suyak muskul tuzilishi rivojlangan, jismoniy faol, irodali,
jur’atli kishilardir.

3. Ektomorflar - ozg‘in, uzun bo‘yli, introvert xususiyatli va kamgap odamlardir.

4. Muvozanatli tiplar - atrofdagilar e’tiborini ko‘p ham tortmaydigan, unchalik ko‘zga
tashlanmaydigan kishilardir.

Ma’lumki, oilaviy tarbiya bola hayotida muhim o‘rin tutadi. Oilaning bolalarga
tarbiyaviy ta’sir doirasi ijtimoiy ta’sir doirasi singari o‘ta kengdir. Oila bolalarni Vatanga
muhabbat, ota-ona va atrofdagilarga sadogat, mehnat va xalg boyliklariga ongli munosabat,
nugsonlarga murosasizlik, yuksak axlogiy va ma’naviy sifatlarni shakllantirishda, turmushga,
ijtimoiy faoliyatga nisbatan psixologik va amaliy jihatdan tayyorlashda kata imkoniyatlarga
egadir. Biroq, keyingi yillarda oilada farzandlarimizni tarbiyalashda, ularni kamol toptirishda
bir gator muammolar, nugsonlarga duch kelinmoqgda. Tabiiyki ushbu muammolar bolalar va
o‘smirlar xulg-atvoriga, shaxs sifatida shakllanishiga salbiy ta’sir ko‘rsatmoqda.

Shu o‘rinda ta’kidlash lozimki, bu borada mamlakatimizda olib borilayotgan tadbirlar
magqtovga sazavordir. Joylarda foydalanishga topshirilayotgan sport inshoatlari, zamonaviy
talablarga javob beradigan ta’lim maskanlarining bunyod etilishi, yoshlarimizning bo‘sh
vagqtlarida shug‘ullanishlari uchun turli xil to‘garaklarning barpo etilishi bu yo‘nalishda amalga
oshirilayotgan ishlarning namunasidir. Ammo bu sohada hali gilinadigan ishlar ham bisyordir.

Oilada yetarlicha tarbiya ko‘rmagan bolalar turmush qiyinchiliklaridan qogqiladi. Turli
xil nizoli vaziyatlarga duch keladi. Tarbiyasizlik o‘smirni yaxshi o‘rtoglaridan, davralardan
ayiradi. Oqibatda o‘smir uchun birdan-bir yo‘l nosog‘lom xulqli o‘smirlar davrasiga qo‘shilib
ketish bo‘lib qoladi. Qarabsizki, o‘smirda jinoyatchilik xulqining kelib chigishi uchun shart-
sharoit yaratiladi.

Oilaviy tarbiyada qo‘pollik, andishasizlik, haqorat, do‘q-po‘pisa va jismoniy jazolash
singari usullardan foydalanish ko‘pincha bolalar va o‘smirlarning uydan qochishiga, biron ish
qilib qo‘yib ota-onasidan qo‘rqqanidan ko‘chalarda daydib yurishiga, qaerlardadir tunab
golishiga olib keladi. Bunday bolalar oila muhitiga nisbatan ijtimoiy psixologik
dezadaptatsiyalanish jarayoniga duch keladilar. Oqibatda o‘ziga ma’qul bo‘lgan oiladan
tashgari guruh yoki ko‘cha mubhitini gabul qiladi. Bu muhit o°zining xarakteriga ko‘ra, bolaga
salbiy yoki ijjobiy ta’sir qilishi mumkin. Afsuski, nosog‘lom muhit psixologiyasiga ega bo‘lgan
kucha mubhiti bolalarga ko‘p holatlarda salbiy ta’sir ko‘rsatadi.

Jinoyatchilik xulgining kelib chigish sabablarini aniglash eng avvalo u yuzaga kelgan
ijtimoiy muhit xususiyatlarini o‘rganib chiqishni taqozo qiladi. Chunki, jinoyatchilik xulqini
umumiy ko‘rinishida oladigan bo‘lsak, u biror bir shaxsga xos bo‘lgan sub’ektiv hulq-atvor

natijasi emas, balki sub’ektiv va ob’ektiv jarayonlar, shart-sharoitlar, munosabatlar natijasi
sifatida yuzaga keladi. Shu nugtai nazardan olib garalganda ijtimoiy jarayonlarning individual
Xatti-harakatlarga ta’siri masalasiga oydinlik kiritish zarur bo‘ladi.

Ma’lumki inson ijtimoiy munosabatlar qurshovida yashaydi. Ijtimoiy munosabatlar va
jarayonlarning shaxsga ta’siri masalasi ijobiy yoki salbiy ko‘rinishda bo‘lishi mumkin.
Individga ijtimoiy jarayonlarning ijobiy yoki salbiy ta’sir etishi birinchidan, shaxsning
individual-psixologik xususiyatlariga bog‘liq bo‘lsa, ikkinchidan ijtimoiy muhit vogea-
hodisalari xususiyatlari va shart-sharoitlari mazmuniga ko‘ra namoyon bo‘ladi. Ya’ni ijtimoiy
mubhitning sog‘lom yoki nosog‘lomligi va uning ta’sirchanlik darajasiga ko‘ra, individga u
yoki bu ko‘rinishda ta’sir etadi va jinoyatchilik xulqining kelib chigishi uchun gandaydir
ma’noda imkoniyat yaratadi.

Jinoyatchilik xulqining kelib chiqishiga asos bo‘luvchi omillarni ko‘rib chigar ekanmiz,
birinchi navbatda shaxsning ma’naviy jihatdan qashshoqligi masalasiga alohida to‘xtalib o‘tish
lozim bo‘ladi. Shaxsning ma’naviy qashshoqligi ijtimoiy muhit va shaxs o‘rtasidagi murakkab
vaziyatlarning kelib chiqishiga sabab bo‘ladi. Ma’naviy jihatdan barkamol bo‘lgan shaxs
ijtimoiy muhit vogea-hodisalariga nisbatan ijobiy munosabatini namoyon giladi.

Shaxsning ijtimoiy va psixologik fazilatlari ijtimoiy munosabatlar doirasida shakllanadi.
Individ ijtimoiy muhit bilan alogaga kirishi jarayonida xulg- atvor normalarini, ma’naviy,
ijtimoiy va madaniy tuchun cha va tasavvurlarni, yangi-yangi gizigish va ehtiyojlarni egallab
boradi. Shuning bilan bir gatorda shaxs ijtimoiy muhit munosabatlari va insoniy tagdirning
sust kuzatuvchisi bo‘lmasdan, o‘z turmush tarzini, shart-sharoiti va shaxsiy hayotini o‘zi
belgilaydi va quradi. Demak, shaxs shakllanishida insonning oz qizigishlari, intilishlari,
magsadlari muhim o‘rin tutadi. Bunday fazilatlarga ega bo‘lgan shaxs turli xil hayotiy voqgea-
hodisalar qurshovidan osonlik bilan chiga oladi. Shuning uchun shaxsning ijtimoiy fazilatlari,
mustahkam va qat’iy hayotiy pozisiyasini, maqgsad va intilishlarini shakllantirish o‘smirlar
o‘rtasida xulq og‘ishining oldini olishda muhim ekanligini unutmaslik kerak.

Voyaga yetmaganlar jinoyatchiligini o‘rganishning ahvoli, jinoyatchilik xulqiga ega
bo‘lgan bolalar va o‘smirlarning yosh va individual-psixologik xususiyatlari, ularning shaxsi
va voyaga yetmagan jinoyatchilarning o‘z-o‘zini baholash xususiyatlari, g‘ayriqonuniy
ustanovka va gizigishlarning voyaga yetmaganlarda jinoyatchilik xulgining kelib chigishiga
ta’sir etishi hamda bolalar va o‘smirlar jinoyatchiligining ijtimoiy-psixologik omillarini
o‘rganish natijalariga asoslanib quyidagi xulosalarga keldik:

1. Voyaga yetmaganlar jinoyatchiligi muammosini o‘rganish yuzasidagi ilmiy
tadqiqgotlardan ma’lum bo‘lishicha, jinoyatchilik xulqgini izohlashda bir yoqlamalilika yo‘l
qo‘yilgan. Masalan, ayrim tadqiqotlarda jinoyatchilik xulqi sof ijtimoiy, ayrimlarida esa
biologik yoki psixologik hodisa deb bir yoglama talgin gilinadi.

2. Tadqiqotimiz natijalaridan ma’lum bo‘lishicha, voyaga yetmagan jinoyatchi shaxsiga
x0s bo‘lgan xususiyatlar sifatida asotsiallik, psixik beqarorlik impulsivlik, o‘zgaruvchan va
yengil xarakterlilik, qo‘zg‘aluvchanlik, hissiyotga beriluvchanlik, gipertimlik, affektga
moyillik va shu kabilar kuzatiladi. Shuningdek, bolalar va o‘smirlarning yosh davri ingirozlari
xususan, o‘smirlik yoshi davri inqirozi, o‘tish davri qiyinchiliklari ularning psixo-fiziologik
taraqqiyotidagi noturg‘unlik, akseleratsiya jarayonlari, pubertat davri rivojlanish xususiyatlari,
taglidchanlik, emansipatsiya (kattalar nazorati va kuzatuvidan ozod bo‘lishga intilish),
gidonistik (o‘zgacha usullardan zavq-shavq olish, lazzatlanish) psixologiyasi, guruhlanish
reaksiyasi va garama-qarshi nuqtai nazar reaksiyasining namoyon bo‘lishi va boshqalar xulq
og‘ishining kelib chiqishiga sabab bo‘ladi.

3. Jinoyatchilik xulgiga ega bo‘lgan bolalar va o‘smirlardagi gipertimlik,
namoyishkorlik, o‘zgaruvchanlik va yengil xarakterlilik, emotivlik, xavotirlanuvchanlik
xususiyatlari ularda yosh davriga xos bo‘lgan reaksiya darajalarining yuqoriligiga sabab
bo‘ladi. Shu boisdan bolalar va o‘smirlar jinoyatchiligi kattalar jinoyatchiligidan mazmun va
mohiyatida yosh davri xususiyatlarining aks etib turishligi bilan farglanadi.

TADBIRKOR AYOLLARNING IKKILAMCHI KASBIY FAOLIYATGA
MOSLASHUV MUAMMOLARI

Ulug ‘ova Shahlola Musliddinovna,
Buxoro davlat universiteti dotsenti, psixologiya fanlari nomzodi

Annotation. This article will talk about the problems of adaptation of entrepreneurial
women to secondary professional activities.

Keywords: secondary professional activity, adaptation, entrepreneurship.

Mamlakatimiz bozor igtisodiyotiga yuz tutgan davrdan boshlab, tobora ko‘proq kishilar,
xususan, xotin-gizlar foydali tadbirkorlik sohasida tashabbus, omilkorlik va mahorat
ko‘rsatmoqdalar. Bunday sharoitda o‘z-o‘zidan anigki, xotin-gizlar orasida erkin va ijodiy
mehnatda yuqori natijalarga erishish uchun zarur bo‘lgan iqtisodiy bilimlarga va iqtisodiy
manfaatli faoliyatning barcha sohalarida ikkilamchi kasbiy faoliyatni egallab olishga intilish
kuchayadi.

Internet ma’lumotlariga ko‘ra, shaxs u yoki bu darajadagi yangi sharoit bilan to‘qnash
kelar ekan, yangi vaziyatga moslashish va unumli faoliyatni ta’minlash psixologiyaning asosiy
vazifalaridan biridir. Zamonaviy psixologiya fanida bunday jarayon moslashish, deb ataladi
hamda bu ibora yangi sharoitga xos bo‘lgan shartlarni yangi mehnat egasi (masalan, tadbirkor
ayollar) tomonidan o‘zlashtirilishini nazarda tutadi. Bozor munosabatlari sharoitida xotin-
gizlarning ikkilamchi kasbiy mehnat faoliyatiga moslashuvining asosiy jihatlarini obyektiv va
subyektiv omillarga bog‘lab o‘rganadigan fan — bu «Mehnat sotsiologiyasi va psixologiyasi»
fanidir. Mazkur fanda faoliyatga moslashuvning quyidagi ikkita o‘zaro bog‘liq asosiy jihatlari
farglanadi:

— kasbga moslashuv;

— ijtimoiy moslashuv.

Kasbga moslashuv shaxsdan bajariladigan ishga qo‘yiladigan talablarni o‘zlashtirishni
taqozo qiladi. Bu xil moslashuvda obyektiv va subyektiv omillar mavjud bo‘lib, kasbiy
moslashuvning obyektiv omillari sifatida xotin-gizlarning ma’lumoti, malakasi va tajribasini
sanab o‘tish mumkin. Subyektiv omillar qatoriga esa xotin-gizlarning tadbirkorlik faoliyati
(kasb)ga bo‘lgan munosabati, yangi ish joyidan kutayotgan daromadi va foydasini kiritish

